Udaberritik udararako
tarte goxoan, Euskal
Herriko Trikitixa Elkartea
ez da lozorroan geratu,
eta, hori dela eta,
trikitixaren munduan
ezagun diren lau musikari
elkartu eta ikastaroa zein
kontzertua antolatu
zituen maiatzaren 20tik
22rako astebururako.
Larunbatean, berriz, afaria egin zuten Aiako Kanua jatetxean, eta
bertan, 40 bat lagun bildu ziren.

Andoaingo Bastero Kulturunean, Soltxu efa
Miriam ezkerraldean panderoarekin, eta
Sabin Jacques eta Joseba Iparragirre trikitixa
jotzen. Elkarrekin jo zuten uneetako bat.

Euskal Herritik Joseba Iparragirre idiazabaldarrak parte hartu
zuen ekimen honetan, baina Euskal Herriko trikiti doinuak ez
ezik, kanpoko doinuez eta ohiturez gozatzeko aukera ere izan
zen, Kantabriako Soltxu eta Miriam-ek beren musikarako grina
eta kanturako indarra erakutsi zuten oholtza gainean, eta
Sabin Jacques-ek soinu diatonikoa jotzeko maila bikaina.

Andoaingo Bastero kulturunean eskaini zuten kontzertua lau
musikari handi hauek, ikastaroaren bezperan, ostiralean. Bide batez,
laurek batera prestatutako kantu pare bat zirela medio, elkarrekin
ikusteko aukera ere izan zen. Sabin Jacquesekin batera, Rachel
Aucoin aritu zen, bai bere emanaldian, bai laurek elkarrekin jo
zutenean ere. Kontzertuan 75 bat lagun bildu ziren, eta kontzertu
xume eta era berean interesgarria izan zen. Musikari bakoitzak
kantuaren hasieran piezaren inguruko berriak ematen zituen, eta
horrek ikusleari asko lagundu zion, bai musikaz are gehiago
gozatzeko, eta baita bakoitzaren kulturari buruzko hainbat
zertzeladaren jabe egiteko ere. lkus-entzuleak oso pozik eta giroan

erabat murgilduta izan ziren saio osoan, eta bentan bildutakoen
esanetan, gutxi bezalako emanaldia izan zen, luxuzkoa, hein batean.
Lastima jencle gehiago gerturatu ez izana.

Ikastaroa, berriz, Zarauzko aterpetxean izan zen, eta guztira 25
lagunek parte hartu zuten, 8 kataluniar tartean. Trikitixa Elkarteko
bazkideak, berriz, 13 ziren, erdia gutxi gorabehera. Guztiak ere
ikastaroarekin erabat harrituta eta gustura geratu ziren, eta esperientzia
zinez aberasgarria izan zela aipatu zuten. Hiru parajetako musikari
handi, hiru irakasteko modu, hiru interpretatzeko era, eta mila
gauzarekin ikasi eta gozatzeko parada. Joseba Iparragirrek bere
azken konposizioen berri eman zuen. Kantuak nola egin, eta bere
azken lanek erritmo, melodia eta armoniari dagokionez zein ezaugarri
dituzten irakatsi zuen. Azken batean, konposatzeko unean, alor
horiek nola landu bistaratu zuen. Bidenabar, ikasleek bere azken
emaitzak ezagutzeko aukera izan zuten.

Sabin Jacquesek, bere estiloari jarraiki, ilara bakarrean jarri zituen
puztiak, eta bere irakasteko moduak eta sei tonotan jotzeko
abildadeak erabat txunditu zituen ikastaroan izena emandakoak.

Kantabriatik, berriz, gogotsu eta indartsu hurbildu ziren Seltxu eta
Miriam. lkastaroa oso prestatuta ekarri zuten, eta ikasle bakoitzari
kopla-bilduma eder bana eman zioten. Letrez gain, panderoa jotzeko
erritmo eta modu ezberdinak zeuden irudikatuta kantu-sortan.
Hainbat teknika probatu zituzten ikasleekin, oso praktikoak, gainera.
Bestalde, beren kantatzeko moduak, ahots bakarrean, garai bateko
pandero-jotzaileen indar eta bizitasuna gogorarazi zuen. Beren
oihartzunak luze irauten du denon gogoan.

Hiru paraje, hiru kultura, trikitixara hurbiltzeko hiru
musika-molde, eta lanean jarraitzeko hamaika bide zabalik.

NAFARROAKO TRIKITIXA EGUNA ELIZONDON

Nafarroako VIII. Trikitixa Eguna ospatu zen Elizondon,
maiatzaren 22an. Bertan 300 trikitilari bildu ziren, eta
bazkaritan, berriz, 530 lagun izan ziren. Jende ugari
bildu zen festa honen aitzakian, eta giro polita sortu
Zen,

Nafarroako hainbat eskolak parte hartu zuten, 8 trikitixa-
irakasleren esanetara. Hori dela eta, lau taldetan banatu
zituzten parte-hartzaileak. Lautik hiru talde Elizondoko
inguruko herrietan barna ibili ziren, trikitixari gogor
emanez. Laugarren taldeak Elizondo herria dantzan
jartzea izan zuen helburu. Gosari-legea bete, eta goizeko
hamaika eta erdiak aldera kalejirak joz ekin zioten
trikitixaren egun handiari. Ordu biak aldera, berriz,
bazkaritarako batu ziren guztiak pilotalekuan, parte-
hartzaileak eta nahi zuen oro, gazte eta heldu. Euri
pixka batek bazkaritarako leku pilotalekua aukeratzea
eragin zuen, eta bertan Kataluniako Eskamot Tamarro
taldea entzuteko aukera izan zuten.

Bazkalondoren, trikitixaren oihartzuna ez zen eten,
trikitixa-eskola bakoitzak bere emanaldia eskaini
baitzuen, eta ondotik, herriko plazan Trikizio taldearekin
erromeria izan zen. Egunpasa polita Elizondokoa, eta
guraso, ikasle eta bertan bildutakoek pozik bukatu zuten
eguna, trikitixaren arrimuan.

Hainbat trikitixa-eskolak parte hartu zuen Elizondon, eta, beraz,
kaleetan barna trikitixak efa trikitixazaleek agindu zuten. Haur-
multzo handia ageri da argazkian, panderoa astinduz.

jende asko bi';';)'u‘zen bazkaritarako.

Elizondoko pi!ora!ekdéh

DEBA GOIENAKO I

TRIKITIXA EGUNA

Maiatzaren 14an ospatu zen Deba Goienako 1. Trikitixa Eguna.
Aurten Arrasaten izan da, eta datorren urteari begira, Arrasatekoek
Aretxabaletakoei eman diete lekukoa; trikitixaren jaiak bailarako
herri guztiak ezagutzeko bidean.

Arrasaten ere bailara osoko trikitixa-eskolek parte hartu zuten,
lauk guztira. Goizean kalejiran ibili ziren, denera 130 bat lagun,

eta eguerdi aldera, ordubeteko saioa eskaini zuten ikasleek.
Beraz, trikitixa-eskola bakoitzak izan zuen aukera eurek
ikasitakoaren berri emateko. Saioaren ondotik, bazkaritarako
tartea hartu zuen, jai giro ezin hobean, eta arratsaldean Ene Bada
taldeak alaitu zituen bazterrak. Aurtengo ekitaldi honen ondotik,
urtero antolatzeko asmoa adierazi zuten antolatzaileek, eta,
hortaz, datorren urtean Aretxabaletari begira jarri beharko dugu.

2005EKO UZTAREN FRUITUAK

LIBURUAK

- Soinuaren Liburutegia bildumaren 6. aleak ikusiko du
argia aurten. Zumarragako Trikitixa izango da protagonista,
eta Zumarragako bertako lagun bat arduratuko da liburu
hau idazteaz, Antxiie Mendizabal.

- Bi partitura-liburu izango dira kalean aurten, interesgarriak
0so. Batetik, Manuel Sodupe Gelatxoren lehenengo
grabazioetako partiturak, eta, bestetik, Pirinioetako
errepertorioa bilduko da beste liburu batean. Azken honetan,
Katalunia, Aragoi, Okzitania eta Euskal Herriko hainbat
abestiren partiturak jasoko dira.

JARDUNALDIAK

- Trikitixari buruzko jardunaldiak irailaren 5etik 9ra izango dira.
Aurten kopla hartuko dute ardatz, eta beste batzuen artean,
gonbidatu hauek izango dira bertan: Xabier Kaltzakorta, Joxe
Mari Iriondo, Xabier Amuriza eta Laja eta Landakanda.

NAZIOARTEKO TRIKITIXA JAIALDIA
- Nazioarteko Trikitixa Jaialdia urriaren 28-29an izango da.
Urriaren 28an Bilboko Kafe Antzokian, eta hurrengo egunean,
29an alegia, Kursaalen. Aurtengoan, laugarren aldiz jarraian,
hemengo eta kanpoko partaideak ikusteko aukera bikaina izango
da udazkenean, betiko legez.







